
Na osnovu člana 16. Uredbe o uspostavi, proceduri i kriterijima dodjele federalnih nagrada za nauku (Službene novine Federacije BiH br: 66/20, 18/23 i 32/26) i Budžeta Federacije Bosne i Hercegovine za 2026. godinu („Službene novine Federacije BiH“, broj: 6/26), Federalno ministarstvo obrazovanja i nauke u ime Vlade Federacije Bosne i Hercegovine, r a s p i s u j e


K O N K U R S
za dodjelu federalnih nagrada za nauku 
i priznanja za doprinos nauci za 2026. godinu


Naziv davaoca budžetskih sredstava: 
FEDERALNO MINISTARSTVO OBRAZOVANJA I NAUKE

Kratak opis programa sa ciljevima programa za koje se dodjeljuju sredstva:
Podrška razvoju naučno-istraživačke i istraživačko-razvojne djelatnosti u Federaciji BiH. Dodatno poticanje naučno-istraživačkog rada kroz promociju i sistem nagrađivanja. Popularizacija naučno-istraživačkog i istraživačko-razvojnog rada, podrška naučnim radnicima i istraživačima u cilju povećanja njihove vidljivosti na domaćem i međunarodnom planu, te jačanje pravnog, strateškog i finansijskog okvira za razvoj nauke u Federaciji BiH.

Federalne nagrade sastoje se od povelje i novčanog iznosa:
	VRSTA NAGRADE
	NOVČANI IZNOS

	Nagrada za životno djelo
	10.000,00 KM

	Nagrada za doprinos žena u nauci
	4.000,00 KM

	Godišnja nagrada za nauku	
	3.000,00 KM

	Godišnja nagrada za umjetničko-istraživački rad
	3.000,00 KM

	Godišnja nagrada za mlade istraživače
	2.000,00 KM

	VRSTA PRIZNANJA

	Godišnje priznanje za promociju nauke

	Godišnje priznanje za naučnike iz dijaspore

	Posthumno priznanje za doprinos nauci






Vremenski period za koji se Javni konkurs raspisuje: 
U roku 30 dana od dana objave u Službenim novinama Federacije BiH.

Federalne nagrade za nauku i priznanja za doprinos nauci dodjeljuje Vlada Federacije Bosne i Hercegovine za izuzetno značajna dostignuća u naučno-istraživačkoj i umjetničko-istraživačkoj djelatnosti, za proširenje naučnih spoznaja i za iskazane uspjehe u primjeni rezultata naučnoistraživačkog i umjetničko-istraživačkog rada, koje su postigli naučnici, istraživači, umjetnici te fakulteti, instituti, zavodi i centri koji se bave naučno-istraživačkim radom ili umjetničko-istraživačkim radom registrirani na području Federacije Bosne i Hercegovine.

Nagrade i priznanja dodjeljuju se državljanima Bosne i Hercegovine sa prebivalištem u Federaciji Bosne i Hercegovine i fakultetima ili institutima ili zavodima ili centrima koji se bave naučnoistraživačkim radom, registrirani na području Federacije Bosne i Hercegovine. Federalna priznanja za doprinos nauci za naučnike iz dijaspore dodjeljuju se državljanima Bosne i Hercegovine koji žive izvan Bosne i Hercegovine ali održavaju vezu sa matičnom domovinom (nacionalni, etnički ili kulturni identitet, jezik i običaji, ekonomske veze).

Nagrade se sastoje od novčanog iznosa i povelje. Priznanja čini povelja.

Opći kriteriji za dodjelu svih nagrada su: 
 
· značajno naučno dostignuće, što predstavlja istaknuti naučni rad ili niz naučnih radova koji čine cjelinu, a znatno doprinose proširenju postojećih naučnih spoznaja, 
· naučno otkriće, što predstavlja međunarodno prepoznati naučni rad koji je proizveo evidentan pomak u okviru određene naučne oblasti, 
· primjenu rezultata naučno-istraživačkog i istraživačko-razvojnog rada, što predstavlja značajna naučna dostignuća koja se očituju u prepoznatljivom kvalitetu i rasprostranjenosti primjene.

Nagrada za životno djelo dodjeljuje se istaknutim naučnicima za cjelokupni naučno-istraživački, odnosno istraživačko-razvojni rad koji predstavlja njihov lični doprinos u proširenju naučnih spoznaja i primjeni rezultata naučno-istraživačkog i istraživačko-razvojnog rada.

Nagrada za doprinos žena u nauci dodjeljuje se ženama za cjelokupan naučno-istraživački rad tokom karijere a koji je doveo do naučnih otkrića, spoznaja i/ili razvoja nauke općenito.

Godišnja nagrada za nauku dodjeljuje se pojedincima za objavljivanje rada u referentnim domaćim ili međunarodnim časopisima koji su indeksirani u međunarodnim bazama ili za objavljenu naučnu knjigu sa dvije naučne recenzije, od kojih je minimalno jedna međunarodna, iz područja u kojem kandidat ima prepoznatljiv stručni i naučni doprinos i relevantne naučne rezultate. 
Godišnja nagrada za nauku dodjeljuje se za sljedeće naučne oblasti: 
· prirodne nauke, 
· medicinske i zdravstvene nauke, 
· inženjerske i tehnološke nauke, 
· poljoprivredne nauke, 
· društvene nauke, 
· humanističke nauke.
Nagrada se dodjeljuje za uspjeh ostvaren u 2025. godini.


Godišnja nagrada za umjetničko-istraživački rad dodjeljuje se pojedincima za umjetničko-istraživački rad iz likovne, muzičke ili scenske umjetnosti za doprinos u širenju umjetničko-istraživačkih spoznaja i propitivanje društvenih normi. Nagrada se dodjeljuje za uspjeh ostvaren u 2025. godini.

Godišnja nagrada za mlade istraživače dodjeljuje se mladim istraživačima starosti do 35. godine (napunjene u godini za koju se dodjeljuje nagrada) za objavljivanje rada u referentnim domaćim ili međunarodnim časopisima koji su indeksirani u međunarodnim bazama ili za objavljenu naučnu knjigu sa dvije naučne recenzije, od kojih je minimalno jedna međunarodna, iz područja u kojem kandidat ima prepoznatljiv stručni i naučni doprinos i relevantne naučne rezultate. U toku jedne godine može se dodijeliti po jedna nagrada za mlade istraživače za svaku naučnu oblast. Nagrada se dodjeljuje za uspjeh ostvaren u 2025. godini.

Godišnje priznanje za promociju nauke je institucionalna nagrada i dodjeljuje se fakultetima, institutima, zavodima ili naučno-istraživačkim centrima za doprinos u širenju spoznaja o nauci kako bi se postigla popularizacija nauke. Priznanje se dodjeljuje za uspjeh ostvaren u 2025. godini.

Godišnje priznanje za naučnike iz dijaspore se dodjeljuje državljanima Bosne i Hercegovine koji žive izvan Bosne i Hercegovine ali održavaju vezu sa matičnom domovinom (nacionalni, etnički ili kulturni identitet, jezik i običaji, ekonomske veze) za nagradu iz oblasti nauke koju su dobili u inostranstvu. Priznanje se dodjeljuje za uspjeh ostvaren u 2025. godini.

Posthumno priznanje za doprinos nauci dodjeljuje se za preminule naučnike sa područja Federacije Bosne i Hercegovine za njihov rad koji je doveo do naučnih otkrića, spoznaja i/ili razvoja nauke općenito tokom života. Priznanje se dodjeljuje potomcima preminulog naučnika.

Prijedlog za dodjelu nagrada i priznanja mogu podnijeti: akademije nauka i umjetnosti, univerziteti i njihove organizacijske jedinice, visoke škole, naučne ustanove, naučno-istraživački i istraživačko-razvojni instituti, klinički centri, tehnološki parkovi i druga pravna lica registrovana za obavljanje naučno-istraživačke i istraživačko-razvojne djelatnosti, koja imaju sjedište na području Federacije Bosne i Hercegovine, te laureati iz prethodnih godina. 

Prijedlozi se podnose direktno Ministarstvu putem pošte i elektronskim putem.

Jedan predlagač može podnijeti prijedlog samo za jednog kandidata za određenu vrstu nagrade i priznanja. 

Jedan kandidat može biti prijavljen samo za jednu nagradu ili priznanje godišnje.

Prijedlog se podnosi na propisanom obrascu, koji se može preuzeti na službenoj internetskoj stranici Federalnog ministarstva obrazovanja i nauke: http://www.fmon.gov.ba/, zajedno sa pregledom obavezne dokumentacije koja se prilaže uz prijedlog za dodjelu federalnih nagrada i priznanja.





Prijedlog se dostavlja s potpunom dokumentacijom na adresu:

Federalno ministarstvo obrazovanja i nauke
Krpića 3A, 88 000 Mostar

S napomenom: „Prijava za dodjelu federalnih nagrada i priznanja za nauku u 2026. godini - NE OTVARATI“

Obavezno na koverti navesti ime i prezime podnosioca prijave.

Pored toga, kompletna prijava s prilozima (skenirano) se obavezno dostavlja i elektronskim putem na email adresu: konkursi@fmon.gov.ba .


Konkurs će biti otvoren 30 dana od dana objavljivanja u Službenim novinama Federacije BiH.

Neblagovremeni prijedlozi se neće uzeti u razmatranje.




								   M I N I S T R I C A 


							       prof. dr. Jasna Duraković

Mostar, Ulica Krpića 3A, tel.: +387 36 355 700 (kabinet ministra),  +387 36 355 746 (protokol)

